
Modal insan seimbang
lahir pekerja mahir: TPM

» Kerajaan
sedia pelbagai
program penuhi
pasaran kerja

& Kuala Lumpur

embangunan modal in-
Psan yang terancang

akan melahirkan tenaga
kerja berpengetahuan dan
berkemahiran tinggi untuk
bersaing pada peringkat an-
tarabangsa, kata Tan Sri Muh-
yiddin Yassin.

Timbalan Perdana Menteri
berkata, modal insan yang se-
imbang juga akan membantu
melahirkan tenaga kerja kekal
relevan untuk memenubhi ke-
perluan pasaran kerja negara.

Beliau berkata, atas keseda-

ran itulah, kerajaan menye-
diakan pelbagai program, ter-
masuk Program Biasiswa Na-
sional sejak 2010 bagi
memupuk, membangun dan
mengekalkan modal insan ne-
gara.

“Penerima biasiswa nasio-
nal akan mengikuti pengajian
di universiti terkemuka dunia
berasaskan merit akademik
mereka,” katanya berucap
pada majlis penyampaian Su-
rat Tawaran Biasiswa Nasional
2012 di Bukit Kiara, di sini,
semalam.

Tawaran biasiswa
Pada majlis itu, 50 pelajar pa-
ling cemerlang Sijil Pelajaran
Malaysia (SPM) 2012 meneri-
ma surat tawaran biasiswa
yang menerima penajaan pe-
ringkat persediaan sehingga
jjazah pertama dalam pelba-
gai bidang pilihan mereka
yang diiktiraf kerajaan. :
Hadir sama, Ketua Pengarah
Perkhidmatan Awam, Datuk
Mohamad Zabidi Zainal; Ketua
Setiausaha Kementerian Pela-

jaran, Datuk Dr Rosli Moha-
med dan Ketua Pengarah Pe-
lajaran, Tan Sri Abd Ghafar
Mahmud. .

Pembangunan holistik

Muhyiddin yakin penganuge-
rahan biasiswa nasional akan
mendorong dan menggalak-
kan institusi pendidikan, gu-
ru, ibu bapa dan pelajar un-

Dalam proses kita
membangunkan modal
insan, jangan sesekali
kita lupa peri
pentingnya

‘keinsanan’ yang perlu

dibina menerusi
falsafah hidup,
pegangan agama dan
dokongan moral”

Muhyiddin Yassin,
Timbalan Perdana Menteri

>

tuk terus memainkan pera-
nan masing-masing bagi
menentukan pembangunan
sahsiah pelajar yang holis-

Jtik.

“Holistik dalam konteks
pembangunan modal insan ti-
dak tertumpu kepada disiplin
ilmu dan pemantapan kema-
hiran, tetapi merangkumi as-
pek pembangunan minda, ro-
hani, sahsiah dan etika.

“Ini bermakna dalam proses
kita membangunkan modal
insan, jangan sesekali kita
lupa peri pentingnya ‘keinsa-
nan’ yang perlu dibina me-
nerusi falsafah hidup, pega-
ngan agama dan dokongan
moral,” katanya.

Timbalan Perdana Menteri
berkata, pembangunan modal
insan yang holistik juga akan
membantu membina dan me-
lahirkan rakyat Malaysia ber-
personaliti unggul yang seim-
bang dari segi intelek, rohani,
kemahiran, ketrampilan, ber-
semangat patriotik, berdisip-
lin dan mempunyai nilai mur-
ni.



